
MEDIA: JAMOATCHILIK FIKRI VA AXLOQIY OMILLAR

Hilola Fayzullayeva,
O‘zbekiston jurnalistika va ommaviy kommunikatsiyalar universiteti

Annotatsiya: Ushbu maqolada ragamli transformatsiya sharoitida onlayn
media va ijtimoiy tarmoqlarning jamoatchilik fikrini shakllantirishga ta’siri
mediaetika nuqtai nazaridan tahlil gilinadi. Tadqiqotning asosiy magqgsadi
ijjtimoiy tarmoqlar orqali axborot tarqatish jarayonida yuzaga keladigan
axloqly muammolarni aniqlash, ularga fugarolar, jurnalistlar va jurnalistika
yo‘nalishi talabalarining munosabatini o‘rganish hamda axborotning
haqqoniyligi, xolisligi, shaxsiy hayot daxlsizligi, inson gadr-qimmatiga
hurmat va kasbiy mustaqillik kabi tamoyillarning jamoatchilik fikrini
shakllantirishdagi o‘rnini baholashdan iborat. Tadqiqotda onlayn so‘rovnoma,
qiyosiy tahlil va amaliy media keyslarni o‘rganish usullaridan foydalanildi.
So‘rovnomalar 298 nafar fuqaro, 424 nafar jurnalist va 805 nafar jurnalistika
yo‘nalishi talabalari ishtirokida o‘tkazildi. Natijalar fuqarolar axborotning
xolisligi, bolalar huquqlarini himoya qilish, shaxsiy hayot daxlsizligi va
axborot manbalarining ishonchliligiga katta ahamiyat berishini ko‘rsatdi.
Jurnalistlar orasida jamoatchilik manfaati va manba ishonchliligi o‘rtasidagi
muvozanat, vizual materiallardan foydalanish hamda tahririy bosim bilan
bog‘liq axloqiy dilemmalar mavjudligi aniqlandi. Jurnalistika talabalari
orasida esa kasbiy mustagqillik, halollik va fikr bildirish erkinligi ustuvor
kasbiy qadriyatlar sifatida namoyon bo‘ldi. Tadqiqot natijalari ragamli media
muhitida jamoatchilik fikrining shakllanishi nafaqat texnologik imkoniyatlar,
balki axloqiy va ijtimoiy omillar bilan ham belgilanishini ko‘rsatadi.
Kalitso‘zlar: onlayn media, ijtimoiy tarmogqlar, jamoatchilik fikri, mediaetika,
jurnalistik etika, axborotning haqqoniyligi, shaxsiy hayot daxlsizligi, kasbiy
mustagqillik, raqamli transformatsiya.

1. Kirish

Raqamli transformatsiya jarayoni media makonining tarkibiy
tuzilishi, axborot tarqatish mexanizmlari va jurnalistlik faoliyati
shakllarini tubdan o‘zgartirmoqda. Internet, ijtimoiy tarmoqlar,
mobil kommunikatsiyalar va raqamli platformalar axborotni
ishlab chiqarish, tarqatish va qabul qilish jarayonlarini tezlashtirib,
jurnalist va auditoriya o‘rtasidagi an’anaviy kommunikativ
munosabatlarni qayta shakllantirmoqda (McQuail, 2010; van
Dijck, 2013; Castells, 2010).

Ragamli muhitda auditoriya nafagat axborotni qabul
qiluvchi, balki uni yaratuvchi, sharhlovchi va qayta tarqatuvchi
faol sub’ektga aylanmoqda.

Zamonaviy mediakommunikatsiyada ijtimoiy tarmogqlar
jamoatchilik fikrini shakllantirishning muhim maydonlaridan biri
sifatida namoyon bo‘lmoqda. Facebook, Instagram, YouTube,
Telegram va boshga platformalar orgali axborotning tezkor
tarqalishi fugarolarning ijtimoiy va siyosiy faolligini kuchaytirishi,
ijtimoly muammolarni keng muhokamaga olib chiqishi hamda
jamoatchilik nazorati imkoniyatlarini kengaytirishi mumkin
(Boyd, 2010; van Dijck, 2013; Jenkins, 2006; Shirky, 2008).

Reuters Institute’ning 2024 yilgi Digital News Report hisobotida
ham ragamli platformalarning axborot iste’molidagi roli, vizual
va videokontentning o‘sishi, ijtimoiy tarmoqlardagi kontent
yaratuvchilar hamda misinformation bilan bog‘liq xavotirlar
alohida qayd etilgan.

Birog ragamli  kommunikatsiya  imkoniyatlarining
kengayishi axborotning ishonchliligi va uni tarqatish mas’uliyati
bilan bog‘lig muammolarni ham kuchaytirmoqgda. Xususan, soxta
axborot, manipulyativ kontent, nafrat tili, bir tomonlama yoritish,
shaxsiy hayot daxlsizligining buzilishi va vizual materiallardan
noto‘g‘ri foydalanish jamoatchilik fikriga salbiy ta’sir ko‘rsatishi
mumkin. (Vosoughi et al., 2018; Allcott & Gentzkow, 2017;
Tandoc et al., 2018; Wardle & Derakhshan, 2017).

Mediaetika nuqtai nazaridan jurnalist va boshqa axborot
tarqatuvchilarning asosiy vazifalaridan biri jamoatchilikning
ishonchli axborot olish huquqini ta’minlashdan iborat. Xalgaro
jurnalistik etika me’yorlarida ham haqiqatga hurmat, faktlarni
tekshirish, manbalarni himoya qilish, manfaatlar to‘qnashuvining
oldini olish va kamsitishga yo‘l qo‘ymaslik jurnalistning muhim
majburiyatlari sifatida belgilanadi (International Federation of
Journalists, 2019). IFJ Global Charter of Ethics for Journalists
jurnalistning jamoatchilik oldidagi mas’uliyatini boshqa
manfaatlardan ustun qo‘yadi hamda faktlarga va jamoatchilikning
haqiqatni bilish huquqiga hurmatni jurnalistning birinchi vazifasi
sifatida belgilaydi.

Shu nuqtai nazardan, tadqiqotning maqsadi raqamli
transformatsiya sharoitida onlayn media va ijtimoiy tarmoqlarning
jamoatchilik fikrini shakllantirishga ta’sirini mediaetika nuqtai
nazaridan tahlil qilish, shuningdek, fuqarolar, jurnalistlar va
jurnalistika yo‘nalishida tahsil olayotgan talabalarning asosiy
axlogqily muammolarga munosabatini aniqlashdan iborat.

Tadqiqotning ilmiy yangiligi shundaki, unda jamoatchilik
fikrini shakllantirish jarayoni uchta ijtimoiy-professional guruh —
fugarolar, jurnalistlar va jurnalistika talabalari kesimida o‘rganildi.
Bu esa ragamli media muhitida axloqiy qadriyatlarning qabul
qilinishi va kasbiy qarorlarga ta’sirini qiyosiy baholash imkonini
beradi.

2. Adabiyotlar tahlili

Mediaetikada axborotning haqqoniyligi, xolisligi, manba
ishonchliligi, inson qadr-qimmati, shaxsiy hayot daxlsizligi va
jamoatchilik manfaatlarini himoya qilish jurnalistik faoliyatning
asosly tamoyillari sifatida garaladi. Kovach va Rosenstiel
jurnalistikaning jamoatchilik oldidagi vazifasi haqiqatni izlash va
jamoatchilikka ishonchli axborot taqdim etish bilan uzviy bog‘liq
ekanini ta’kidlaydi.(Kovach & Rosenstiel, 2007, p. 29).

FAYZULLAYEVA




JOURNALISM & MASS
COMMUNICATIONS
UNIVERSITY OF UZBEKISTAN

N
-

«
"

FAYZULLAYEVA

Ward ragamli va global media sharoitida mediaetika
tamoyillarini qayta ko‘rib chiqish zarurligini ta’kidlaydi. U
haqiqat, ob’ektivlik va fake news muammolarini zamonaviy
mediaetikaning muhim yo‘nalishlari sifatida tahlil qiladi (Ward,
2020, pp. 100-126). Christians va boshqalar mediaetik qarorlarni
axloqiy qadriyatlar, jamoatchilik manfaati, zarar yetkazmaslik va
kasbiy mas’uliyat nuqtai nazaridan baholash zarurligini asoslaydi
(Christians et al., 2016). Bu yondashuv jurnalistning garor qabul
qilish jarayonida faqat huquqiy me’yorlarga emas, balki axloqiy
oqibatlarga ham e’tibor garatishi lozimligini ko‘rsatadi.

Ragamli media muhitida jurnalistik faoliyatning texnologik
jihatlari ham axloqiy qarorlarga ta’sir ko‘rsatmoqda. Diakopoulos
algoritmlarning yangiliklarni  saralash, tavsiya qilish va
tarqatish jarayonidagi rolini tahlil qilib, algoritmik qarorlarning
shaffofligi va hisobdorligi masalalarini  dolzarblashtiradi
algoritmik qarorlarning shaffofligi va hisobdorligi masalalarini
dolzarblashtiradi (Diakopoulos, 2019). Gillespie esa ragamli
platformalarda kontent moderatsiyasi va platformalarning axborot
ogimlarini boshqarishdagi roliga e’tibor qaratadi.

[jtimoiy tarmogqlar fagat axborot tarqatish vositasi emas, balki
“networked publics” — tarmogqlashgan jamoatchilik makonini
shakllantiruvchi kommunikatsion muhit sifatida ham qaraladi
(Boyd, 2010). Bu mubhitda auditoriyaning axborotni gabul qilish
bilan birga uni qayta ishlab chiqishi, sharhlashi va tarqatishi
jamoatchilik fikri shakllanishining yangi mexanizmlarini yuzaga
keltiradi.

Van Dijck ijtimoiy tarmogqlarning rivojlanishini platformalar,
foydalanuvchilar va ma’lumotlar o‘rtasidagi munosabatlar
tizimi sifatida ko‘radi (van Dijck, J. (2013). Castells esa tarmoq
jamiyatida kommunikatsiya oqimlari ijtimoily munosabatlar va
hokimiyat mexanizmlarining muhim tarkibiy qismiga aylanganini
ta’kidlaydi (Castells, 2010).

Ragamli axborot muhitida jamoatchilik fikriga salbiy ta’sir
ko‘rsatuvchi muhim omillardan biri — soxta axborotdir. Allcott
va Gentzkow ijtimoiy tarmoqlar fake news tarqalishida muhim,
garchi yagona emas, axborot manbai ekanini ko‘rsatgan (Allcott
& Gentzkow, 2017, pp. 211-236).

Vosoughi, Roy va Aralning tadqiqoti Twitter mubhitida
yolg‘on axborotning tarqalish xususiyatlarini empirik jihatdan
tahlil qilib, yolg‘on axborotning haqiqiy axborotga nisbatan
kengroq va tezroq tarqalish tendensiyasini aniglagan (Vosoughi et
al., 2018, pp. 1146-1151). Fake news tushunchasining o‘zi ham
ilmiy adabiyotlarda bir ma’noli emas. Tandoc, Lim va Ling 2003—
2017 yillar oralig‘idagi 34 ta ilmiy maqolani tahlil qilib, fake
news tushunchasini satira, parodiya, fabrikatsiya, manipulyatsiya,
reklama va propaganda kabi turlarga ajratgan (Tandoc et al., 2018,

pp. 137-153)

Wardle va Derakhshan esa misinformation, disinformation
va mal-information tushunchalarini bir-biridan farqlashni taklif
giladi. Mualliflar ragamli axborot muhitidagi “information
disorder’ni mazmun, yaratilish maqgsadi va tarqatish xususiyatlari
o‘zaro bog‘liq bo‘lgan kompleks hodisa sifatida talqin qiladi
(Wardle & Derakhshan, 2017, pp. 1-109).

UNESCO tomonidan tayyorlangan jurnalistika ta’limi
bo‘yicha qo‘llanmada ham truth, trust, misinformation,
disinformation, fact-checking va social-media verification
masalalari jurnalistik ta’limning muhim yo‘nalishlari sifatida
ko‘rsatilgan (Ireton & Posetti, 2018, pp. 32-71).

Qo‘llanmaning 2-moduli misinformation, disinformation va
mal-information, 3-moduli esa raqamli texnologiyalar, ijtimoiy
platformalar va misinformation tarqalishiga bag‘ishlangan.

Shunday qilib, adabiyotlar tahlili ragamli media muhitida
jamoatchilik fikri shakllanishini uchta o‘zaro bog‘liq omil orqali
ko‘rish imkonini beradi: texnologik muhit, axborot mazmuni va
axloqiy mas’uliyat.

3. Tadqiqot metodologiyasi
Tadqiqotda onlayn so‘rovnoma, qiyosiy tahlil va amaliy media-
keyslarni o‘rganish usullaridan foydalanildi.

Onlayn so‘rovnoma 2024 yil davomida o‘tkazilib, unda jami
1527 nafar respondent ishtirok etdi:

— 298 nafar fuqgaro;
— 424 nafar jurnalist;
— 805 nafar jurnalistika yo‘nalishida tahsil olayotgan talaba.

Fugarolaro‘rtasidagiso‘rovnomaToshkentshahri va Toshkent
viloyati, Samarqand, Farg‘ona hamda Namangan hududlarida
o‘tkazildi. Tanlash mezonlari sifatida respondentlarning 18
yoshdan kattaligi, onlayn axborot manbalaridan muntazam
foydalanishi va ijtimoiy axborot muhitida faol ishtirok etishi
inobatga olindi.

So‘rovnoma savollari voqgealarni bir tomonlama yoritish,
shaxsiy ma’lumotlarni oshkor qilish, shaxsiy hayot daxlsizligi,
manfaatlar to‘qnashuvi, axborot manbalarining ishonchliligi,
vizual materiallardan foydalanish va kasbiy mustaqillik kabi etik
masalalarni gamrab oldi.

Jurnalistlar o‘rtasidagi so‘rovnomada ularning kasbiy ish
staji, faoliyat yuritayotgan media turi va hududiy mansubligi
hisobga olindi. Ushbu guruhga berilgan savollar asosan anonim
manbalardan foydalanish, qurbonlar fotosuratlarini e’lon qilish,
tahririy bosim, jamoatchilik manfaati va jurnalistik mustaqillik
o‘rtasidagi muvozanat masalalariga qaratildi.

Talabalar so‘rovnomasida esa kasbiy mustaqillik, halollik,

fikr erkinligi, shaxsiy daxlsizlik va jurnalistik etika bilan bog‘liq
vaziyatlar baholandi.

Tadqiqotning sifat tahlili qismida O‘zbekiston va xalqaro
mediaamaliyotidanbir qatorkeyslar o‘rganildi. Jumladan, ekologik
muammolar, ta’lim sohasidagi jamoatchilik muhokamalari,
bolalarga nisbatan zo‘ravonlik holatlari hamda Jorj Floyd voqeasi
bilan bog‘liqg mediamateriallar tahlil qilindi. Tadqiqotning nazariy
asosini mediaetika, deontologiya, konsekvensializm, axborot
ishonchliligi va ragamli kommunikatsiya nazariyalari tashkil etdi
(Ward, 2020; Christians et al., 2016; McQuail, 2010; Ward, 2004).

4. Natijalar
Tadqiqot natijalari onlayn axborot muhitida fuqarolar, jurnalistlar
va jurnalistika talabalarining axloqiy mezonlarga munosabatida
muayyan farqlar mavjudligini ko‘rsatdi.

4.1. Fuqarolar munosabati

Fuqarolarning onlayn axborotga munosabati tahlil qilinganda,
axborotning xolisligi, shaxsiy hayot daxlsizligi, bolalar huquqlarini
himoya qilish va axborot manbasining ishonchliligi eng muhim
mezonlar sifatida namoyon bo‘ldi.

Bloger vogeaning faqat jabrlanuvchi tomoni pozitsiyasini
yoritgan vaziyatda respondentlarning 36,5 foizi bunday
yondashuvni tanqid qilish zarurligini bildirgan, 6,3 foizi esa uni
ma’lum darajada qo‘llab-quvvatlagan. Qolgan ishtirokchilar
vogeani barcha tomonlarning pozitsiyasini inobatga olgan holda
yoritish zarurligini ta’kidlagan.

Bu natija auditoriyaning bir tomonlama axborot taqdim
etilishiga nisbatan tanqidiy munosabati shakllanayotganini
ko‘rsatadi. Mazkur tendensiya mediaetikadagi ob’ektivlik va
adolatli yoritish tamoyillari bilan uyg‘un (Kovach & Rosenstiel,
2007; Ward, 2020).

Voyaga yetmaganlar tasvirlari bilan bog‘liq savolda
respondentlarning 70—75 foizi bolalarning yuzi ochiq holda
tasvirlanishiga salbiy munosabat bildirgan. 7,9 foizi bunday
amaliyotni ma’qullagan, 15-20 foizi esa tegishli rozilik mavjud
bo‘lgan tagdirdagina bunday materialni ¢’lon qilish mumkinligini
qayd etgan.

Mazkur natija shaxsiy daxlsizlik va bolalar manfaatlarini
himoya qilish masalalari auditoriya uchun muhim ekanini
ko‘rsatadi.

4.2. Jurnalistlar munosabati

Jurnalistlar o‘rtasidagi so‘rovnoma anonim manbalardan

foydalanish masalasida ikki xil yondashuv mavjudligini ko‘rsatdi.
Respondentlarning taxminan 50 foizi ishonchli deb

hisoblangan anonim manbaga asoslangan korrupsiya haqidagi
ma’lumotni jamoatchilik manfaatidan kelib chiqib e’lon qilishga
tayyorligini bildirgan. Qolgan 50 foizi esa manba ishonchliligi va
ehtimoliy huquqiy oqibatlar bilan bog‘liq xavflar tufayli bunday
axborotni e’lon qilishga garshi chigqan.

Bu natija jamoatchilik manfaati va manba ishonchliligi
o‘rtasidagi etik muvozanat muammosini ko‘rsatadi. IFJning
Global Charter of Ethics for Journalists hujjatida ham jurnalistning
manbalar bilan ishlashi, faktlarni tekshirishi va jamoatchilik
oldidagi mas’uliyati alohida ta’kidlanadi (International Federation
of Journalists, 2019).

Avariya va halokat qurbonlarining fotosuratlarini e’lon
qilish masalasida jurnalistlarning 65 foizi inson qadr-qimmati
va shaxsiy hayot daxlsizligini ustuvor deb bilgan va bunday
fotosuratlarni materialga kiritishga qarshi chiqgqan. 35 foizi esa
vizual material vogea mohiyatini to‘liq va ta’sirchan yetkazishda
muhim ahamiyatga ega ekanini ta’kidlagan.

Bu holat vizual jurnalistikada “axborot berish” va “zarar
yetkazmaslik” tamoyillari o‘rtasidagi muvozanat zarurligini
ko‘rsatadi (Ward, 2020; Christians et al., 2016).

Tahririyat egasining manfaatlariga zid material tayyorlash
vaziyatida jurnalistlarning 40 foizi xolislikni ustuvor qo‘yib, hatto
ishdan bo‘shash ehtimoli mavjud bo‘lsa ham materialni e’lon
qilishini bildirgan. 60 foizi esa ehtimoliy tahririy yoki iqtisodiy
bosimlar tufayli bunday qarordan voz kechishini aytgan.

Mazkur natijja kasbiy mustaqillikning faqat individual
gadriyat emas, balki institutsional muhit bilan ham belgilanishini
ko‘rsatadi.

<

4.3. Jurnalistika talabalari munosabati
Jurnalistika talabalari o‘rtasidagi so‘rovnoma ham kasbiy
mustaqillikning yuqori baholanishini ko‘rsatdi.

600 nafar (74,5 foiz) talaba ijobiy fikr bildirish sharti
go‘yilgan yirik mediada amaliyot o‘tashdan ko ‘ra mustaqil nashrni
tanlashini bildirgan.

120 nafar (14,9 foiz) talaba yirik mediada amaliyot o‘tashni
tajriba orttirish nuqtai nazaridan maqgbul deb hisoblagan.

85 nafar (10,6 foiz) ishtirokchi esa qarorni konkret vaziyatga
qarab qabul qilishini bildirgan.

Natijalar talabalarda kasbiy mustagqillik, halollik va erkin
fikrlash kabi qadriyatlar nisbatan yuqori shakllanganini ko‘rsatadi.

5. Muhokama
Olingan natijalar ragamli media muhitida jamoatchilik fikrining
shakllanishi texnologik imkoniyatlar bilan bir gatorda axloqiy
omillarga ham bevosita bog‘liq ekanini ko‘rsatadi.

Fuqarolar o‘rtasida axborotning xolisligi, manba ishonchliligi,
bolalar huquglari va shaxsiy hayot daxlsizligiga yuqori talab
qo‘yilishi auditoriyaning media kontentni tanqidiy baholash
qobiliyati shakllanayotganini ko‘rsatadi. Bu tendensiya ragamli
muhitda axborotga bo‘lgan ishonch masalasining dolzarbligini
oshiradi.

Tadqiqot natijalari xalqaro ilmiy adabiyotlardagi xulosalar
bilan hamohang. Xususan, Vosoughi, Roy va Aral yolg‘on
axborotning onlayn muhitda keng va tez tarqalish xususiyatini
empirik jihatdan ko‘rsatgan (Vosoughi et al., 2018, pp. 1146—
1151). Allcott va Gentzkow esa ijtimoiy tarmogqlarni fake news
tarqalishining muhim kanallaridan biri sifatida baholagan (Allcott
& Gentzkow, 2017, pp. 211-236).

Tandok va boshqalarning fake news tushunchasi bo‘yicha
tadqiqoti ham ragamli axborotning ishonchliligini baholashda
kontentning maqsadi va uning haqiqatga moslik darajasini hisobga
olish zarurligini ko‘rsatadi (Tandoc et al., 2018, pp. 137-153).

Jurnalistlar o‘rtasidagi natijalar esa kasbiy faoliyatda
jamoatchilik manfaati — manba ishonchliligi — inson gadr-qimmati
— tahrirly bosim o‘rtasida murakkab etik muvozanat mavjudligini
ko‘rsatdi.

Anonim manbalardan foydalanish masalasidagi ikki xil
pozitsiyani deontologik va konsekvensialistik yondashuvlar nuqtai
nazaridan izohlash mumkin. Deontologik yondashuv jurnalistning
kasbiy majburiyatlari, hagigat va manba ishonchliligiga sodiqligini
ustuvor qo‘yadi. Konsekvensialistik yondashuv esa axborotni
e’lon qilish yoki qilmaslikning ehtimoliy ijtimoiy ogqibatlariga
e’tibor qaratadi (Ward, 2020; Christians et al., 2016; Ward, 2004).

Qurbonlar fotosuratlarini e’lon qilish bilan bog‘liq natijalar
ham shu muammoni tasdiqlaydi. Bir tomondan, vizual material
vogea haqida jamoatchilikka ta’sirchan axborot berishi mumkin;
ikkinchi tomondan, qurbonning qadr-qimmati va yaqinlarining
shaxsiy hayotiga daxl qilish xavfi mavjud. Shuning uchun vizual
materialdan foydalanishda “jamoatchilik manfaati” va “zarar
yetkazmaslik” mezonlari birgalikda baholanishi lozim.

Ragamli platformalarning algoritmik xususiyati ham
jamoatchilik fikri shakllanishiga ta’sir qiluvchi omillardan biridir.
Diakopoulos algoritmlar jurnalistik kontentni saralash va taqdim
etish jarayonlariga tobora ko‘proq aralashayotganini ko‘rsatadi
(Diakopoulos, 2019). Gillespie esa platformalarning kontent
moderatsiyasidagi qarorlari ganday axborot ko‘rinadi yoki
ko‘rinmasligini belgilashi mumkinligini ta’kidlaydi (Gillespie,
2018).

Bu holat Pariser tomonidan ilgari surilgan “filter bubble”
konsepsiyasi bilan ham bog‘liq. Foydalanuvchiga uning avvalgi
qiziqishlari va onlayn xatti-harakatlariga mos kontentning ko“proq

tavsiya qilinishi axborot xilma-xilligini cheklashi va muayyan
nugqtai nazarlarni kuchaytirishi mumkin (Pariser, 2011).

Talabalar o‘rtasida mustaqillik va halollikning yuqori
baholanishi  kelajak jurnalistlarining kasbiy qadriyatlari
shakllanayotganini ko‘rsatadi. Bu natija jurnalistik ta’lim
jarayonida mediaetika, faktcheking, shaxsiy daxlsizlik, raqamli
xavfsizlik va kasbiy mustaqillik masalalariga alohida e’tibor
qaratish zarurligini asoslaydi.

UNESCO tomonidan ishlab chiqilgan jurnalistika ta’limi
qo‘llanmasida ham faktlarni tekshirish, ijtimoiy tarmogqlarda
manbalarni verifikatsiya qilish va misinformation/disinformation
bilan ishlash jurnalistik ta’limning muhim tarkibiy qismi sifatida
qaraladi (Ireton & Posetti, 2018).

O‘zbekiston vaxalqaromediaamaliyotidankeltirilgan keyslar
ham ijtimoiy tarmogqlarning jamoatchilik fikri va institutsional
qarorlarga ta’sir ko‘rsatish imkoniyatini tasdiqlaydi. Ekologik
muammolar, maktab infratuzilmasi, ta’lim kontraktlari, bolalarga
nisbatan zo‘ravonlik holatlari va Jorj Floyd vogeasi bilan bog‘liq
muhokamalarda ijtimoiy tarmoqlar jamoatchilik munosabatini
shakllantirish, ijtimoiy bosimni kuchaytirish va institutsional
e’tiborni jalb qilish vositasi sifatida namoyon bo‘ladi.

Shu bilan birga, ijtimoiy tarmoqlarning ta’sir kuchining
ortishi soxta axborot, nafrat tili, bir tomonlama yoritish, shaxsiy
hayotga aralashish va tasdiglanmagan kontent tarqalishi xavfini
ham kuchaytiradi. Shu sababli ragamli media muhitida axborot
tarqatish jarayonida nafaqat huquqiy, balki axloqiy mas’uliyat
mexanizmlarini ham kuchaytirish zarur.

6. Xulosa
Tadqiqot natijalari ragamli transformatsiya sharoitida onlayn
media va ijtimoiy tarmogqlar jamoatchilik fikrini shakllantiruvchi
muhim kommunikatsiya maydoniga aylanganini ko‘rsatdi.

Tadqiqotda ishtirok etgan 298 nafar fuqaro, 424 nafar jurnalist
va 805 nafar jurnalistika talabasining munosabatlari tahlil gilinishi
ragamli media muhitida axloqiy qadriyatlarning turli ijtimoiy-
professional guruhlarda qanday gabul qilinishini qiyosiy baholash
imkonini berdi.

Fuqarolar uchun axborotning xolisligi, manba ishonchliligi,
bolalar huqugqlari va shaxsiy hayot daxlsizligi muhim mezonlar
sifatida namoyon bo‘ldi. Jurnalistlar o‘rtasida esa jamoatchilik
manfaati va manba ishonchliligi, vizual materialdan foydalanish
va tahririy bosim bilan bog‘liq etik dilemmalar aniglandi. Talabalar
orasida kasbiy mustaqillik, halollik va erkin fikrlash ustuvor
qadriyatlar sifatida namoyon bo‘ldi.

Tadqiqot natijalarini xalgaro ilmiy adabiyotlar bilan
giyoslash shuni ko‘rsatadiki, ragamli muhitda jamoatchilik

fikrining shakllanishi axborot oqimining tezligi bilan bir gatorda
uning ishonchliligi, manbasi, tarqalish algoritmlari va axloqiy
kontekstiga ham bog‘liq (Diakopoulos, 2019; Vosoughi et al.,
2018; Allcott & Gentzkow, 2017; Wardle & Derakhshan, 2017;
Pariser, 2011).

Shu bilan birga, ijtimoiy tarmoglarning ta’sir kuchining ortishi
misinformation, disinformation, nafrat tili, manipulyativ kontent
va shaxsiy daxlsizlik bilan bog‘liq xavflarni kuchaytirmoqda.
Shu sababli ragamli axborot makonida media savodxonlikni
oshirish, faktlarni tekshirish mexanizmlarini takomillashtirish,
shaxsiy ma’lumotlarni himoya qilish va jurnalistik mustaqillikni
ta’minlash muhim vazifalardan hisoblanadi.

Amaliyot nuqtai nazaridan quyidagi yo‘nalishlarni ustuvor
deb hisoblash mumkin:

1. onlayn jurnalistikada axborot manbalarini majburiy
verifikatsiya qilish;

2. 1jtimoly tarmogqlarda faktcheking ko‘nikmalarini
kuchaytirish;

3. bolalar va jabrlanuvchilarga oid vizual materiallar uchun
alohida etik mezonlar ishlab chiqish;

4. jurnalistlarni tahririy va iqtisodiy bosimdan himoya qilish
mexanizmlarini kuchaytirish;

5. jurnalistika ta’limida mediaetika va raqamli verifikatsiyani
integratsiyalash;

6. foydalanuvchilarning media savodxonligini oshirish;

7. ragamli platformalarning algoritmik qarorlari va kontent
moderatsiyasida shaffoflikni kuchaytirish.

Umuman, jamoatchilik fikrini shakllantirish jarayonida
texnologik imkoniyatlarning o°zi yetarli emas. Ushbu jarayonning
jjtimoily samaradorligi axborot targatuvchilarning axloqiy
mas’uliyati, xolisligi, hagqoniyligi, inson qadr-qimmatini hurmat
qilishi va axborotning ehtimoliy ijtimoiy oqibatlarini oldindan
baholay olishi bilan belgilanadi.

Shu nuqtai nazardan, deontologik va konsekvensialistik
yondashuvlarni uyg‘unlashtirish ragamli media muhitida
mas’uliyatli kommunikatsiyani ta’minlashning muhim sharti
hisoblanadi.

Abstract: The article examines the influence of online media and social
networks on the formation of public opinion from the perspective of media
ethics in the context of digital transformation. The primary objective of
the study is to identify the ethical issues arising in the dissemination of
information through social networks, examine the perceptions of these issues
among citizens, journalists, and journalism students, and assess the role of
such principles as information accuracy, objectivity, privacy, respect for
human dignity, and professional independence in shaping public opinion. The
study employed online surveys, comparative analysis, and an examination
of practical media cases. Surveys were conducted among 298 citizens, 424
journalists, and 805 journalism students. The findings indicate that citizens
attach considerable importance to information objectivity, the protection of
children's rights, privacy, and the reliability of information sources. Among
journalists, ethical dilemmas were identified concerning the balance between
public interest and source reliability, the use of visual materials, and editorial
pressure. Among journalism students, professional independence, integrity,
and freedom of expression emerged as priority professional values. The
findings demonstrate that the formation of public opinion in the digital media
environment is determined not only by technological capabilities but also by
ethical and social factors.

OHJIAMH-MEJIMA B YCJIIOBUAX IIU®POBOUN TPAHCD®OPMA-
OUU: OBIMECTBEHHOE MHEHUE U OTUYECKUE ®AKTOPbI

AnHoTanus: : B cratse ¢ mo3ulmii MEIUa’TUKHY aHATTU3UPYETCS BIUSHUE OH-
JaifH-Meua ¥ COLMANIbHBIX ceTel Ha (hOpMHUpPOBAaHUE OOIIECTBEHHOTO MHE-
HUS B yCJIOBUAX LU(poBoii TpaHchopmanyuu. OCHOBHAs 11€J1b UCCIIEA0BaHUS
3aKJII0YAETCs B BBISIBIICHUH 3THYECKUX MPOOJIeM, BO3HUKAIOLIUX B MIpoliecce
pacrpocTpaHeHus] HUHPOPMAIIUN B COLUAIBHBIX CETAX, U3YYEHUU OTHOIIE-
HUSL K HUM TpaXKJaH, )KYPHAJIUCTOB U CTYJAEHTOB *XYPHAJIUCTCKHUX CIIELH-
aNbHOCTEH, a TAaK)KE OLIEHKE POJIM TAaKUX MPHUHIIMIIOB, KaK JTOCTOBEPHOCTh U
00BEKTUBHOCTh MH(OPMAIIUH, HEMPUKOCHOBEHHOCTh YaCTHOW JKM3HHM, YBa-
KEHHE YEJIOBEYECKOrO JIOCTOMHCTBA U NMPOQeCcCHOHaIbHas HE3aBUCUMOCTb,
B (opMHpOBaHUH OOIIECTBEHHOr0 MHEHHs. B nccienoBaHuM HCTONb30Ba-
JIUCh METOABl OHJIAMH-aHKETUPOBaHUS, CPABHUTEIBHOIO aHAIN3a U U3yde-
HUS TIPAKTUYECKUX MeauakencoB. B onpocax npunsim yuactue 298 rpax-
naH, 424 xxypHanucta 1 805 CTyAEHTOB KYPHAJTUCTCKUX CHEIHUAIBHOCTEH.
Pesynprarel uccienoBaHus MOKa3aid, YTO I'Pa)kJIaHe NMPUAAIOT 3HAUUTEIb-
HO€ 3Ha4€HHE OObEKTHBHOCTU MH(OpPMALMH, 3allUTE MpaB JeTeH, HEempHu-
KOCHOBEHHOCTH YaCTHOM >KM3HU U HAAEKHOCTH MHPOPMAIIMOHHBIX UCTOY-
HUKOB. Cpenu )KypHaJIUCTOB BBISBIEHBI 3THYECKUE TUIEMMBI, CBA3aHHbIE C
He00XOIMMOCTbhIO COOMIOEHNs OallaHCa MEXTy 00I1I€CTBEHHBIM HUHTEPECOM
U HaJ&KHOCTHIO MCTOYHUKOB, HMCIIOJIb30BAHUEM BH3YyaJbHBIX MaTepHasioB
U BO3JEHCTBUEM PENAKIMOHHOTO nAaBieHMs. i CTyAEeHTOB »KypHaJIMCT-
CKUX CHenuanbHOCTel MpodeccroHanbHasi HE3aBUCUMOCTb, YECTHOCTb U
cB00O/Ia BBIpAKEHHS] MHEHHS BBICTYIHIN B Ka4eCTBE MPUOPUTETHBIX MPO-
(beccroHanbHBIX IIeHHOCTE!. [lomydyeHHbIe pe3ynbTaThl CBUACTENbCTBYIOT O
TOM, 4TO (hOpMUpOBaHKE OOLIECTBEHHOIO MHEHUS B LIM(POBON Meauacpene
OTIpe/IeTISieTCSl HE TOJBKO TEXHOJIOTUYECKUMU BO3MOXKHOCTSIMHM, HO U COBO-
KyHOCTBIO 3TUYECKHUX M COLIMATIBHBIX (PaKTOPOB.

